
«ՕԶՈՆԱՅԻՆ ՇԵՐՏԸ ՔԱՅՔԱՅՈՂ ՆՅՈՒԹԵՐԻ ԵՎ ՀԻԴՐՈՖՏՈՐԱԾԽԱԾԻՆՆԵՐԻ ԳՈՐԾԱԾՄԱՆ ԲՆԱԳԱՎԱՌՈՒՄ ԼԻԱԶՈՐ ՊԵՏԱԿԱՆ ՄԱՐՄԻՆ ՃԱՆԱՉԵԼՈՒ ԵՎ ՀՀ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՄԱՐՏԻ 15-Ի N 291-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արդարադատության նախարարություն

	28.07.2020թ.
N01/27.1/16765

	1.«Օզոնային շերտը քայքայող նյութերի և հիդրոֆտորածխածինների գործածման բնագավառում լիազոր պետական մարմին ճանաչելու և Հայաստանի Հանրապետության կառավարության 2007 թվականի մարտի 15-ի N 291-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծով նախատեսվում է  օզոնային շերտը քայքայող նյութերի և հիդրոֆտորածխածինների գործածման բնագավառում լիազոր պետական մարմին ճանաչել Հայաստանի Հանրապետության շրջակա միջավայրի նախարարությանը: 
Նախագծի նախաբանում որպես սույն որոշման ընդունման իրավական հիմք հղում է կատարվում «Օզոնային շերտի պահպանության մասին» օրենքին, մինչդեռ հարկ է նշել, որ «Օզոնային շերտի պահպանության մասին» օրենքի դրույթներում՝ օզոնային շերտը քայքայող նյութերի և հիդրոֆտորածխածինների գործածման բնագավառում լիազոր պետական մարմին ճանաչելու վերաբերյալ որևէ դրույթ առկա չէ: 
Վերոգրյալի կապակցությամբ հարկ է անդրադառնալ ՀՀ Սահմանադրության 6-րդ հոդվածին, որի 2-րդ մասի պահանջների համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
Այդ առումով անհրաժեշտ է նկատի ունենալ նաև «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները, որոնց համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
 Ելնելով վերոգրյալից՝ նախագծի նախաբանում անհրաժեշտ է հստակ նշել այն իրավական ակտի հոդվածը, որից բխում է ներկայացված իրավական ակտի ընդունումը: 

	Ընդունվել է:
[bookmark: _GoBack]Նախագծի նախաբանը «Ղեկավարվելով» բառից հետո լրացվել է  «ՀՀ Սահմանադրության 146-րդ հոդվածի     4-րդ մասով,» արտահայտությամբ:

	2. Ֆինանսների նախարարություն

	29.06.2020թ.
N01/11-1/9667

	           Նախագծին կից ներկայացված հիմնավորման համաձայն՝ Նախագծի ընդունման անհրաժեշտությունը պայմանավորված է «Օզոնային շերտը քայքայող նյութերի մասին»  օրենքում փոփոխություն կատարելու մասին» օրենքի ընդունմամբ, որի հետևանքով փոխվել է օրենքի վերնագիրը (նոր շարադրմամբ՝ «Օզոնային շերտի պահպանության մասին» օրենք) և ընդլայնվել է օրենքի կարգավորման առարկան (բացի օզոնային շերտը քայքայող նյութերից, ներառել է նաև հիդրոֆտորածխածինների գործածման բնագավառում իրավակարգավորումներ):
          Հաշվի առնելով վերոգրյալը՝ ստացվում է, որ փաստացի չի վերացել 
ՀՀ կառավարության 2007 թվականի մարտի 5-ի N 291-Ն որոշման (այսուհետ՝ Որոշում) կարգավորման անհրաժեշտությունը, քանի որ Նախագծով ևս նշված բնագավառի լիազոր մարմին է ճանաչվում ՀՀ շրջակա միջավայրի նախարարությունը:
          Հետևաբար, հիմք ընդունելով վերը նշվածը, առաջարկում ենք ոչ թե ուժը կորցրած ճանաչել Որոշումը, այլ Որոշման մեջ կատարել համապատասխան փոփոխություն և լրացում, մասնավորապես՝ որոշման նախաբանում նշված «Օզոնային շերտը քայքայող նյութերի մասին» բառերը փոխարինել «Օզոնային շերտի պահպանության մասին» բառերով, իսկ վերնագրում և բովանդակության մեջ նշված «նյութերի» բառից հետո լրացնել «և հիդրոֆտորածխածինների» բառը: 
	Չի ընդունվել:
Ընդունելի չէ, քանի որ առաջարկվող փոփոխությամբ փոփոխվելու է իրավական ակտի զգալի ծավալ՝ վերնագիրը, նախաբանը և միակ դրույթը: Իսկ 291-Ն որոշումն, ըստ էության, բաղկացած է միայն հենց նշված մասերից՝ վերնագիր, նախաբան և մեկ դրույթ: Հաշվի առնելով փոփոխության ծավալը, առաջարկվել է իրավական ակտը փոխարինել է նոր ակտով:

	3. Պետական եկամուտների կոմիտե

	30.06.2020թ.
N01/3-4/41578

	Առարկություններ  չկան:
	

	4. Էկոնոմիկայի նախարարություն

	17.07.2020թ.
N01/9198

	Առաջարկություն և դիտողություն չկա:
	



